A GUERRA DOS AVÓS (2007)

 Descrición 

Documental con partes ficcionadas que mostra episodios acaecidos en Moaña durante os primeiros momentos da Guerra Civil e que son representativos no ámbito galego, nas fases do alzamento militar e a inmediata represión

Argumento 

Un mozo invítanos a acompañalo na súa investigación do acontecido no seu pobo, Moaña, durante a Guerra Civil. Nunha imaxinaria viaxe no tempo trasládase a Moaña tal e como debía ser o 18 de xullo de 1936. O mozo coñecerá como o golpe triunfa no pobo e o alcalde é substituído mentres nas rúas manda a Falanxe, a cal leva a cabo unha política represora.
Aqueles feitos marcaron ós moañeses, que aínda hoxe conservan medos e rancores.

Óscar Galansky cursa actualmente a especialidade de guión e dirección no 3º curso da Escola Superior de Artes Cinematográficas de Galicia (EGACI). 
Desde moi novo interésase pola interpretación participando en teatro afeccionado ata que dá o paso á dirección en 2001 (contando con 14 anos), realizando vídeos de creación propia. No ámbito da EGACI realizou catro curtas en Dv Cam, máis unha ducia como montador. O interese pola interpretación non o abandona, sendo o protagonista de “Heavy Voodoo” (Juan Galva, 2006), e recibindo o premio de mellor actor no encontro audiovisual de xente nova Cinemajove de 2005 (participou 4 anos seguidos no devandito encontro). 
Tamén cómpre destacar a súa participación como script no mediometraxe “Gutbai, Charly” (Jorge Cassinello, 2007).

